ALBISTEGIAK

Ezaugarriak

Irrati albistegiak entzunak izateko idatzi behar dira. Prentsako albisteen idazteko modua baztertu behar da. Horretarako  egitura sinpleak baliatu behar dira eta esandako hori errepikatu behar da entzuleak haria ez galtzeko. Albistean zehar, datu berriekin batera aurretik esandakoak nahastu behar dira, entzulearen arreta mantentzeko eta datu berriak aurrekoekin lotzeko.

· Albistegietako erritmoa: azkarra eta dinamikoa da, ia ez dago isilunerik. Informazio asko eta azkar ematen dira, hizlari ezberdin askoren eskutik. 

· Albisteak ordenatzen dira ezaugarri hauen arabera:

a) Albisteen garrantzia

b) Hurbiltasuna 

c) Gaurkotasuna

d) Protagonista edo lekukoen adierazpenak izatea

e) Saio horren atalen ordena

Informazio saioak:
· Albiste-buletina: 3-5 minutuko iraupena duen albistegi laburra. Orduro ematen da, albistegiak sartzen diren orduetan izan ezik.

· Flasha: zerbait garrantzitsua gertatzen denean , premiazko albistearen aurrerapena eman ahal da edozein irratsaioaren barruan, iragarriz albistegietan informazio gehiago emango dutela.    

· Albisteen aurrerapena eta laburpena: albistegi nagusiaren aurrean ematen da aurrerapen modura. Albistegi nagusiaren ondoren horren laburpenaren funtzioa betetzen du.

· Albistegi nagusiak: 30-60 minutuko iraupena dute. Informazioa sakontzen da eta albisteaz gain beste genero batzuk agertzen dira: erreportajea, iruzkina, elkarrizketa...

